
जिसका उत्‍तर 01 जनवरी, 2018 को दिया जाना है ।
.....
बाढ़ पूर्वानुमान केन्द्र
1589. श्री प्रभात झा: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या बाढ़ प्रबंधन हेतु सबसे विश्वसनीय और लागत प्रभावी गैर-ढ़ांचागत उपायों में से एक माना जाता है; 
(ख) 
यदि हां, तो तत्‍संबंधी ब्यौरा क्या है; 
(ग) 
क्या केन्द्रीय जल आयोग (सीडब्ल्यूसी) द्वारा देश के विभिन्न राज्यों में कई बाढ़ पूर्वानुमान केन्द्र संचालित किए जा रहे हैं; 
(घ) 
यदि हां, तो तत्‍संबंधी ब्यौरा क्या है; 
(ङ) 
क्या सीडब्ल्यूसी द्वारा संचालित बाढ़ पूर्वानुमान केन्द्र प्रभावी रूप से कार्य कर रहे हैं; और 
(च) 
यदि हां, तो तत्‍संबंधी ब्यौरा क्या है? 
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) जी, हां। सभी बाढ़ प्रवण क्षेत्रों को बाढ़ की सभी तीव्रता पर पूर्ण सुरक्षा प्रदान करना न तो प्रायोगिक रूप से  और न ही आर्थिक रूप से संभव है। अतः बाढ़ प्रबंधन का एक व्यावहारिक दृष्टिकोण संरचनात्मक तथा गैर-संरचनात्मक उपायों के समायोजन के माध्यम से किफायती लागत पर बाढ़ से हुए नुकसानों को उपयुक्त स्तर तक सुरक्षा प्रदान करना है।
बाढ़ प्रबंधन उपायों को व्यापक रूप से निम्नलिखित रूप से वर्गीकृत किया जाता है:
i. कुशल बाढ़ पूर्वानुमान प्रणाली तथा भूमि निष्क्रमण और परियोजना निष्क्रमण के रूप में पूर्व चेतावनी, बाढ़ मैदान जोनिंग विनियमन तथा बाढ़ के प्रति लोगों के बीमा माध्यम जैसे प्रशासनिक/गैर-संरचनात्मक उपाय
ii. जलाशयों का निर्माण, बेसिन अवरोध, तटबंध, नदियों को चैनलीकरण करना, चैनल सुधार, बाढ़ जल का डायवर्जन आदि जैसे अभियांत्रिकी/संरचनात्मक उपाय 
(ग) और (घ) जी, हां। केन्द्रीय जल आयोग (सीडब्ल्यूसी) नोडल संगठन है जिसे अंतर्राज्य नदियों पर देश में बाढ़ पूर्वानुमान एवं पूर्व बाढ़ चेतावनी देने का कार्य सौंपा गया है। 
वर्तमान में सीडब्ल्यूसी कुल 221 पूर्वानुमान केन्द्रों (166 नदी स्तरीय पूर्वानुमान केन्द्र एवं 55 बांध/बैराज अंतःप्रवाह पूर्वानुमान केन्द्र) से बाढ़ पूर्वानुमान जारी करता है। यह केन्द्र 19 प्रमुख अंतर्राज्य नदी बेसिन एवं 22 राज्यों/संघ राज्य क्षेत्रों तथा राष्ट्रीय राजधानी क्षेत्र दिल्ली को कवर करता है। सीडब्ल्यूसी द्वारा अनुरक्षित बाढ़ पूर्वानुमान केन्द्रों की राज्यवार सूची अनुलग्नक-। में दिए गए हैं।
सीडब्ल्यूसी द्वारा डीएफसीआर एवं सीएफसीआर में प्राप्त वास्तविक समय आंकड़ा के लिए प्रसारण प्रणाली आधारित सेंसरों एवं उपग्रह के माध्यम से आटोमैटिक आंकड़ा अधिग्रहण द्वारा अपने नेटवर्क का भी आधुनिकीकरण किया गया है। भारतीय मौसम विज्ञान विभाग (आईएमडी) सीडब्ल्यूसी द्वारा पहचान किए गए प्रत्येक उपबेसिन के लिए परिमाणात्मक वर्षा पूर्वानुमान के रूप में सीडब्ल्यूसी की सहायता करता है। उपरोक्त सभी सूचनाओं का उपयोग बाढ़ पूर्वानुमान करने में किया जाता है।
(ङ) और (च) जी, हां। मानसून अवधि के दौरान प्रत्येक वर्ष सीडब्ल्यूसी के प्रभागीय कार्यालय में प्रभागीय बाढ़ नियंत्रण कक्ष (डीएफसीआरएस) का गठन किया जाता है जो प्रत्येक वर्ष पहली मई/जून से 31 अक्टूबर/दिसंबर के दौरान 24X7 आधार पर कार्य करता है। डीएफसीआरएस बाढ़ की स्थिति को मॉनीटर करता है तथा बाढ़ पूर्वानुमान जारी करता है। केन्द्रीय स्तर पर, नई दिल्ली में स्थित सीडब्ल्यूसी मुख्यालय में केन्द्रीय बाढ़ नियंत्रण कक्ष सीएफसीआर का गठन किया जाता है जो प्रत्येक वर्ष 1 मई से 31 दिसंबर के दौरान 24X7 आधार पर कार्य करता है। सीएफसीआर राष्ट्रीय स्तर पर बाढ़ की स्थिति को मॉनीटर करता है और तीन दिवसीय बाढ़ चेतावनी भी तैयार करता है। इसके अतिरिक्त, सीडब्ल्यूसी द्वारा मानसून मौसम के दौरान प्रत्येक घंटे में बाढ़ की स्थिति की निगरानी के लिए पूरे देश में लगभग 1500 जल-मौसमविज्ञानी आकलन केन्द्र स्थापित किये हैं।
इन पूर्वानुमानों को निवारणात्मक उपाय के लिए प्रभागीय बाढ़ नियंत्रण कक्ष (डीएफसीआर) द्वारा राज्य/जिला/स्थानीय स्तर तथा सीएफसीआर द्वारा राष्ट्रीय स्तर पर आपदा प्रबंधकों के साथ साझा किया जाता है। निगरानी केन्द्र के साथ-साथ बाढ़ पूर्वानुमान के संबंध में विगत 72 घंटों के लिए जल स्तर का रूझान के साथ बाढ़ पूर्वानुमान सीडब्ल्यूसी के बाढ़ पूर्वानुमान पोर्टल (http://india-water.gov.in/ffs) पर उपलब्ध है। डीएफसीआरएस/सीएफसीआर का संपर्क विवरण, उत्तरदायी अधिकारी एवं संबंधित नदी बेसिन का क्षेत्राधिकार उसी पोर्टल पर उपलब्ध है। सक्रिय मानसून अवधि के दौरान तीन दिन की परामर्शी बाढ़ पूर्वानुमान ऑनलाइन (http://120.57.32.251) पर उपलब्ध होता है। इसके अतिरिक्त, विभिन्न बेसिनों में आईएमडी द्वारा अभूतपूर्व/भारी वर्षापात के पूर्वानुमान पर आधारित बाढ़ पूर्वानुमान एडवाइजरी जारी कर रहा है।
*****

अनुलग्नक-1

“बाढ़ पूर्वानुमान केन्द्र” के संबंध में दिनांक 01.01.2018 को राज्यसभा में पूछे जाने वाले अतारांकित प्रश्न संख्या 1589 के भाग (ग) और (घ) के उत्तर में उल्लिखित अनुलग्नक
सीडब्ल्यूसी द्वारा अनुरक्षित बाढ़ पूर्वानुमान केन्द्रों की राज्यवार संख्या
	क्र.सं.
	राज्य/संघ राज्य क्षेत्र का नाम
	बाढ़ पूर्वानुमान स्टेशनों की संख्या

	
	
	स्तर
	अंतःबहाव
	कुल

	1
	आंध्र प्रदेश
	7
	7
	14

	2
	अरुणाचल प्रदेश
	2
	0
	2

	3
	असम
	29
	0
	29

	4
	बिहार
	32
	0
	32

	5
	छत्तीसगढ़
	1
	0
	1

	6
	गुजरात
	6
	6
	11

	7
	हरियाणा
	0
	1
	1

	8
	जम्मू और कश्मीर
	3
	0
	1

	9
	झारखंड
	2
	5
	7

	10
	कर्नाटक
	1
	9
	10

	11
	मध्य प्रदेश
	2
	2
	4

	12
	महाराष्ट्र
	7
	3
	10

	13
	ओडिशा
	11
	2
	13

	14
	राजस्थान
	0
	3
	3

	15
	तमिलनाडु
	0
	5
	5

	16
	तेलंगाना
	4
	6
	10

	17
	त्रिपुरा
	2
	0
	2

	18
	उत्तर प्रदेश
	38
	2
	40

	19
	उत्तराखंड
	3
	1
	4

	20
	पश्चिम बंगाल
	11
	3
	14

	21
	दादरा और नगर हवेली
	1
	0
	1

	22
	राष्ट्रीय राजधानी क्षेत्र दिल्ली
	2
	0
	2

	
	कुल
	166
	55
	221


